
其專擅○廣寧中屯衛軍士馮述請建三萬瀋陽廣寧義

州諸衛學校以敎官軍子弟從之

七月順天懷柔知縣邵原亨奏本縣山塲舊禁樵採輸官

薪炭措辦實難今自黃花鎮東至紅螺山去天壽山已遠

乞弛禁以便民　上可其奏仍令以時取之毋恣意砍伐

傷其根本庶幾可常資用○行在工部奏內府供用紵絲

紗羅計九千疋請下蘇杭等府織造　上命減半造

八月漢王高煦反　上親征討平之

　〈高煦在樂安未嘗一日忘反　仁宗崩謀益決招集亡命以護衛指揮王斌爲僞都督樂安知州朱烜爲僞兵〉

　〈部尙書移憿遠近以輔臣蹇夏奸邪亂政爲辭中外洶懼復遣人密約英國公張輔等俾爲內應藺卽縳其人〉

　〈白于　上上夜召輔臣入賜坐屛左右議之楊榮首勸上親征　上有難色原吉曰臣昨見命將而其色變退〉

　〈語臣等而位在廷如此則其臨事可知且兵事貴速宜卷甲韜戈以往一鼓而平之所謂先聲有奪人之心也〉

　〈楊榮言是　上意遂決明日諭百官親征英國公輔請得以時自效　上曰卿誠足辦此顧朕新卽位小人或〉

　〈懷二心行決矣令大索樂安奸諜乙丑勑遣指揮黃議同總兵平江伯陳瑄防守淮安令勿南走令指揮苪勛〉

　〈守居庸毋令北入胡勑法司盡弛軍旗刑徒從征戊辰命定國公徐景昌彭城伯張昶守皇城安祁伯張安廣〉

　〈寧伯劉瑞忻城伯張榮建平伯高遠守京師己巳命豐城伯李賢侍郎郭璉郭敦李昶督軍餉鄭王瞻㻐襄王〉

　〈贍墡留守北京廣平侯袁吝武安侯鄭京都督張升山雲尙雲黃淮黃福李友直協守輸少師義少傅士奇少〉

　〈保原吉太子少傅榮太子太保郎中尙書胡濙張本通政使顧佐扈行陽武侯祿爲先鋒辛未發京師晝夜兼〉

　〈程而進癸酉駕過楊村馬上顧問從臣曰試度高煦計安出或對曰樂安城小彼必先取濟南爲巢窟或對曰〉

　〈彼曩不肯離南京今必引兵南去上曰不然濟南雖近未易攻聞大軍至亦不暇攻護軍家在樂安不肯棄此〉

--

　〈未南京高煦外多誇詐內實怯懦臨事狐疑展轉不能斷今敢反輕朕少年新立衆心未附又謂朕不能親征〉

　〈卽遣將來得以甘言厚利誘餌幸成事今聞朕行已胆落敢出戰乎至卽擒矣戊寅獲樂安歸止人益知賊中〉

　〈虛實言賊初約靳榮取濟南山東布按二司官覺之防榮不得發又聞大軍至不敢出朱恆應天人力言宜引〉

　〈精兵取南京得南京大事成矣衆不從曰爾顧赴家奈我輩何又曰高煦初聞陽武侯等將兵攘臂喜曰此易〉

　〈與耳聞親征始懼于是授歸正人官厚賞給榜令還樂安諭衆　上仍書諭高煦曰張敖失國本之貫高淮南〉

　〈受誅始于伍被今六師壓境王卽擒獻倡謀者朕與王除過恩禮如初不然一戰成擒或以王爲奇貨縳來獻〉

　〈悔無及矣辛巳昧爽駐驛樂安墭北城中黑氣黯黲我兵壁其四門賊乘城舉砲我軍發神機銃箭聲震如靈〉

　〈城中股栗諸將請卽攻城　上不許勑諭高煦再遣勑皆不答圍中人多欲執獻高煦者高煦密遣人詣行帷〉

　〈願假今夕訣妻子明旦出歸罪　上許之是夜高煦盡焚兵器及交通逆謀書壬午移蹕樂安城南高煦將出〉

　〈王斌等立止日寧一戰死無爲人擒高煦詒斌等復久宮遂潜從閒道出見　上羣臣請正典刑　上不允以〉

　〈劾章示高煦高煦頓首言臣罪萬萬死惟　陛下命之上令高煦爲書召諸子同歸京師赦城中罪止同謀脇〉

　〈從者不問遂執王斌等下行錦衣獄癸未令祿本鎮撫樂安改樂安爲武定九月乙酉班師命中官頌繫高煦〉

　〈父子赴北京錦衣衛械繫王斌朱恆盛堅典仗侯海長史錢巽敎授錢常百户幷授至京皆伏誅惟長史李默〉

　〈以嘗諫免死謫口北爲民誅靳榮子義大津鎮守都督孫勝等皆約舉城應者先納軍馬粮仗數事覺相繼誅〉

　〈六百四十餘人其故縱與藏匿坐死戍邊者一千五百餘人編邊氓者七百二十七人庶人至京鎖縶大內逍〉

　〈遥城一日　上欲往觀左右力止不聽及至熟視久之庶人出不意伸一足勾　上什地左右卽扶起　上大〉

　〈怒亟命壯士舁銅缸覆庶人缸重三百斤庶人有力頂負缸起積炭缸上如山燃炭逾時火熾銅鎔庶人死〉

　〈陳建曰楊夏二公此舉鑒建文之失也當時事起倉卒人心洶洶而高煦素號勇悍善戰諸將所畏苟　宣廟〉

　〈稍涉猶豫不卽決親征而命將天下事未可知幸而奮策決機風馳電擊遂使羣兇瓦解曾不崇朝克淸太熟〉

　〈兹非民社之大幸歟〉

